“ТОГТООЛЫН ХАВСРАЛТАД НЭМЭЛТ, ӨӨРЧЛӨЛТ ОРУУЛАХ ТУХАЙ” УЛСЫН ИХ ХУРЛЫН ТОГТООЛЫН ТӨСЛИЙН ҮР НӨЛӨӨГ ҮНЭЛЭХ СУДАЛГААНЫ ТАЙЛАН
НЭГ. ЕРӨНХИЙ ЗҮЙЛ
“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоол (цаашид “төсөл” гэх)-ын төслийн үр нөлөөг  Засгийн газрын 2016 оны  59 дүгээр тогтоолын 3 дугаар хавсралтаар баталсан “Хууль тогтоомжийн төслийн үр нөлөөг үнэлэх аргачлал” (цаашид “аргачлал” гэх)-д тусгасны дагуу дараах үе шаттайгаар гүйцэтгэлээ. Үүнд:
1. Шалгуур үзүүлэлтийг сонгох;
2. Тогтоолын төслөөс үр нөлөө тооцох хэсгээ тогтоох;
3. Шалгуур үзүүлэлтэд тохирох шалгах хэрэгслийн дагуу үр нөлөөг тооцох;
4. Үр дүнг үнэлэх, зөвлөмж өгөх.
ХОЁР. ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ
Тогтоолын төслийн зорилго, хамрах хүрээ, зохицуулах асуудалтай уялдуулан аргачлалд заасан үндсэн 6 шалгуур үзүүлэлтийг сонголоо. Үүнд:
1. Зорилгод хүрэх байдал;
2. Практикт хэрэгжих боломж;
3. Ойлгомжтой байдал;
4. Хүлээн зөвшөөрөгдөх байдал;
5. Зардал;
6. Харилцан уялдаа зэрэг болно.
Дээрх шалгуур үзүүлэлтийг сонгохдоо дараах үндэслэлийг харгалзан үзсэн:

[bookmark: _Toc67696113][bookmark: _Toc67698186][bookmark: _Toc80174948]ГУРАВ. ХУУЛИЙН ТӨСЛӨӨС ҮР НӨЛӨӨГ  НЬ ТООЦОХ ХЭСГЭЭ ТОГТООХ
Төсөл батлагдсанаар тодорхой субъектод үүрэг хүлээлгэсэн, тодорхой байгууллагад шинээр чиг үүрэг хүлээлгэж байгаа шаардлага байгаа эсэхийг харгалзан үр нөлөөг тооцох хэсгээ тогтоосон бөгөөд уг тогтоосон байдлыг шалгуур үзүүлэлт тус бүрээр авч үзлээ.
3.1. Зорилгод хүрэх байдал шалгуур үзүүлэлтийн хүрээнд: 
Энэхүү үнэлгээний үндсэн зорилго нь тогтоолын төслийн зохицуулалт дэвшүүлсэн зорилго буюу тулгамдсан бэрхшээлийг шийдвэрлэж чадах эсэхийг тогтоох юм.
Иймд тогтоолын төслийн зохицуулалт нь тогтоолын төслийн үзэл баримтлал буюу тогтоолын төслийг боловсруулах болсон үндэслэл, шаардлагад нийцсэн эсэх, мөн түүнийг тодорхой илэрхийлж чадахуйц зохицуулалтын хувилбарыг агуулсан эсэхийг тогтоох зорилгоор тус шалгуур үзүүлэлтийг сонгосон болно. 
3.2. Практикт хэрэгжих боломж шалгуур үзүүлэлтийн хүрээнд:
Уг төсөлд практикт үүсэж байгаа болон практик хэрэглээнд шаардлагатай байгаа асуудлууд:
Баян-Өлгий, Сүхбаатар аймгийн өөрчлөн батлуулах, шинээр батлуулах газар зүйн нэрийг мэдээллийн сан, газрын зураг дээр тусгах, иргэд, аж ахуйн нэгж байгууллагад нэрийн лавлагаа, мэдээллээр хангах, батлагдсан нэрийг ашиглуулахад хяналт тавих боломжтой эсэхийг тогтоох зэрэг зохицуулалтуудыг сонгон “Практикт хэрэгжих байдал”-ын үр нөлөөг нь тооцлоо.
3.3. “Ойлгомжтой байдал”шалгуур үзүүлэлтийн хүрээнд: 
Тогтоолын төслийн зохицуулалтыг хэрэглэх, хэрэгжүүлэх субъектийн хувьд ойлгомжтой байх нь хэрэгжилтийн үр дүнд шууд нөлөөлнө. Тогтоолын төсөл нь бүтэц, хэлбэрийн хувьд логик дараалалтай, хэл зүй, найруулгын хувьд ойлгоход хялбараар томьёологдсон байх шаардлага тавигддаг.
Энэхүү тогтоолын төсөл нь Хууль тогтоомжийн тухай хууль, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянан тогтоох зорилгоор энэхүү шалгуур үзүүлэлтийг сонгосон болно.
3.4. “Хүлээн зөвшөөрөгдөх байдал” шалгуур үзүүлэлтийн хүрээнд:
Тогтоолын төсөлд тодорхой иргэн, хуулийн этгээдийн эрх ашиг хөндөгдөж байгаа эсэхийг хууль тогтоомжийн төслийн зохицуулалтын үр дагаварт шууд хамаарах иргэн, хуулийн этгээдийн үйл ажиллагаанд нөлөөлөх эсэх, байгууллага, аж ахуйн нэгжүүдэд шинээр үүрэг хүлээлгэсэн зүйл, заалтад шинжилгээ хийж, үр нөлөөг тооцлоо.
3.5. “Зардал” шалгуур үзүүлэлтийн хүрээнд:
Баян-Өлгий аймгийн нийт нутаг дэвсгэрийн хэмжээнд өөрчлөгдөж буй болон шинээр батлагдах газар зүйн нэрийг 1:100000-ны масштабтай байр зүйн зураг дээр, Сүхбаатар аймгийн нийт нутаг дэвсгэрийн хэмжээнд өөрчлөгдөж буй болон шинээр баталсан газар зүйн нэрийг 1:100000, 1:25000-ны масштабтай байр зүйн зураг дээр тэмдэглэх ажлын зардлын тооцоог тус тус гаргасан.
3.6. Харилцан уялдаа шалгуур үзүүлэлтийн хүрээнд: 
Тогтоолын төслийн эх бичвэр нь хүчин төгөлдөр үйлчилж байгаа хууль тогтоомж болон тогтоолын төсөлд тусгагдсан зохицуулалт нь хоорондоо зөрчилгүй байх, төрийн байгууллагын чиг үүрэгтэй давхардсан, зөрчилдсөн эсэх, тухайн чиг үүргийг төрийн байгууллага зайлшгүй хэрэгжүүлэх шаардлагатай эсэхийг шалгах зорилгоор энэ шалгуур үзүүлэлтийг сонгож байна.
ДӨРӨВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ ҮР НӨЛӨӨГ ТООЦОХ
Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо.
Хүснэгт 1
	Д/д
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1
	Зорилгод хүрэх байдал
	Тогтоолын төслийн зохицуулалтыг бүхэлд нь хамруулах
	Тогтоолын төслийн үзэл баримтлалд дэвшүүлсэн зорилгыг хангах эсэхэд дүн шинжилгээ хийх.

	2
	Практикт хэрэгжих боломж
	Тогтоолын төслийн зохицуулалтыг бүхэлд нь хамруулах
	Тогтоолын төслийн үзэл баримтлалд тусгагдсан практикт үүсэж буй нөхцөл байдлыг шинэчлэн боловсруулсан тогтоолоор зохицуулах боломж бүрдсэн эсэхэд үнэлэлт өгөх.

	3
	Ойлгомжтой байдал
	Тогтоолын төслийн зохицуулалтыг бүхэлд нь хамруулах
	Тогтоолын төсөл нь Хууль тогтоомжийн тухай хуулийн 30, 35, 36 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан эсэхийг шалгах.

	4
	Хүлээн зөвшөөрөгдөх
	Тогтоолын төслийн зохицуулалтыг бүхэлд нь хамруулах
	Тогтоолын төслийг хэрэгжүүлэх боломжтой  эсэхэд шууд нөлөөлөх аж ахуйн нэгжүүд, хэрэгжүүлэх байгууллагуудын удирдах болон асуудал хариуцсан мэргэжилтнүүд, төрийн бус байгууллагын үйл ажиллагаанд хэрхэн нийцэж байгааг шалгана.

	5
	Зардал
	Тогтоолын төслийн зохицуулалтыг бүхэлд нь хамруулах
	Тогтоолын төслийн нөлөөллөөс иргэн аж ахуйн нэгж байгууллага, төрийн байгууллагад гарах нэмэгдэл зардлыг үнэлж тооцох.

	6
	Харилцан уялдаа
	Тогтоолын төслийн зохицуулалтыг бүхэлд нь хамруулах
	Хууль тогтоомжийн тухай хууль болон Хууль тогтоомжийн төсөл боловсруулах аргачлалд заасан шаардлага, шалгуурыг хангасан эсэхийг шалгах.


1.Зорилгод хүрэх байдлыг хангасан эсэх:
“Зорилгод хүрэх байдал” шалгуур үзүүлэлтийн хүрээнд тогтоолын төслийн үзэл баримтлалд тусгасан тогтоолын төсөл боловсруулах болсон үндэслэл, шаардлагад тухайн тогтоолын төслийн зорилго, зохицуулалтууд нь нийцэж байгаа эсэхэд дүн шинжилгээ хийхийг зорьсон. 
Баян-Өлгий, Сүхбаатар аймгийн нутаг дэвсгэрт хамаарах газар зүйн нэрийн “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалын зорилго, түүнийг хангахад чиглэсэн зохицуулалтуудыг харьцуулах байдлаар дүн шинжилгээ хийлээ.
Монгол Улсын Үндсэн хуулийн Наймдугаар зүйлийн 1 дэх хэсэгт “Монгол хэл бол төрийн албан ёсны хэл мөн.” Гэж хуульчилсан бөгөөд Монгол хэлний тухай хуулийн 4.1.1-д "төрийн албан ёсны хэл" гэж төрийн байгууллага, хуулийн этгээдийн аливаа үйл ажиллагаа явуулах, албан хэрэг хөтлөх орчин цагийн утга зохиолын монгол хэлийг” ойлгоно гэж, 6.1.7-д “газар нутаг, засаг захиргааны нэгж, гудамж, зам, талбай, хуулийн этгээдийн нэр, хаяг”-ийг монгол хэлээр хөтлөн явуулна гэж тус тус заасан.
Геодези, зураг зүйн тухай хуулийн 11.3.1-д “эх газар, далай, тэнгис, булан, тохой, арал, хойг, уул, нуруу, хээр, тал, говь, цөл, мөрөн, гол, нуур зэрэг физик газар зүйн объектын нэр газар зүйн нэрэнд хамаарна” гэж, 5.1.3-т “Улсын Их Хурал газар зүйн нэрийг батална.” гэж, 11.8-д “Засаг захиргаа, нутаг дэвсгэрийн нэгжид хамаарах газар зүйн нэрийг Засгийн газар нэгтгэн Улсын Их Хурлаар батлуулна” гэж, мөн хуулийн 5.1.3-т “Улсын Их Хурал газар зүйн нэрийг батлах бүрэн эрхийг хэрэгжүүлнэ” гэж тус тус заасан бөгөөд Монгол Улсын 2005 онд нэгдэн орсон ЮНЕСКО-ийн 2003 оны “Соёлын биет бус өвийг хамгаалах тухай” конвенцод “Улсын Их Хурлаар албажуулан баталсан нэрийг сум, дүүргийн Засаг дарга, геодези, зураг зүйн асуудал эрхэлсэн төрийн захиргааны байгууллага хамтран хамгаална” гэж заасан.
Улсын Их Хурлын 2003 оны “Газар зүйн нэрийн жагсаалт батлах тухай” 42 дугаар тогтоолоор Баян-Өлгий аймгийн нутаг дэвсгэрт хамаарах 8767 нэр, Сүхбаатар аймгийн нутаг дэвсгэрт хамаарах 6941 газар зүйн нэрийг баталсан. 
Мөн Улсын Их Хурлын 2003 оны 42 дугаар тогтоолын 2 дугаар заалтад Газар зүйн нэрийн жагсаалтыг 4 жил тутам тодотгож, Улсын Их Хурлаар батлуулахыг Засгийн газарт даалгасан боловч биелэгдээгүй.
Дээрх үндэслэл шалтгаануудаас болж түүхэн уламжлалт нэр мартагдах, буруу ташаа нэрлэгдэх тохиолдол гарч байна.
2.Практид хэрэгжих эсэх
Практикт хэрэглэх боломж шалгуур үзүүлэлтийн хүрээнд тогтоолын төслийн үр нөлөөг тооцох хэсгийг тогтоохдоо геодези, зураг зүйн салбарын төрийн болон төрийн бус байгууллагын үйл ажиллагаа, тэдгээрийн цахим хуудас дахь мэдээлэл, судлаачдын судалгаа, мэдээлэлд дүн шинжилгээ хийх, холбогдох төрийн захиргааны, төрийн бус байгууллагын, их дээд сургуульд ажиллаж буй мэргэжлийн багш нар, бизнес эрхлэдэг аж ахуйн нэгжийн удирдах хүмүүстэй ярилцлага хийх замаар шалгасан.
3.Ойлгомжтой эсэх: 
“Ойлгомжтой байдал” гэсэн шалгуур үзүүлэлтийн хүрээнд тогтоолын төсөл нь боловсруулалтын хувьд Хууль тогтоомжийн тухай хуулийн 30, 35, 36 дугаар зүйл, Хууль тогтоомжийн төсөл боловсруулах аргачлалд заасан шаардлагыг хангасан эсэхийг хянах байдлаар үнэлгээг гүйцэтгэлээ.   
Мөн тогтоолын төсөлд холбогдох байгууллагуудаас ойлгомжтой болгох чиглэлээр ирүүлсэн санал байгаа эсэхийг нягтлан, дүн шинжилгээ хийсэн болно. 
Тогтоолын төсөл нь тогтоолын гарчиг, тэмдэглэх хэсэг, тогтоох хэсэг гэсэн бүтэцтэй байгаа нь Хууль тогтоомжийн тухай хуульд заасан шаардлагыг хангасан байна. 
Харин тогтоолын төслийн дэд заалтын дугаарлалтыг Хууль тогтоомжийн тухай хуулийн 36 дугаар зүйлийн 36.8.1-т “заалтыг баруун талдаа цэгтэй араб тоогоор /1/гм/.” заасны дагуу дугаарласан. 
4.Хүлээн зөвшөөрөгдөх байдлыг хангасан эсэх:
Хууль тогтоомжийн тухай хуулийн дагуу Баян-Өлгий, Сүхбаатар аймгийн нутаг дэвсгэрт хамаарах өөрчлөх батлуулах, шинээр батлуулах газар зүйн нэрийн жагсаалтад олон нийтээс санал авсан. Мөн аймаг, сумын иргэдийн төлөөлөгчдийн хурлаас тогтоол гарсан.
5.Харилцан уялдаатай байдлыг хангасан эсэх: 
“Харилцан уялдаа” гэсэн шалгуур үзүүлэлтийн хүрээнд тогтоолын төслийн талаар аргачлалын 4.10 дахь заалтад заасан шалгах асуултад хариулах байдлаар үнэлгээг хийлээ.
Хүснэгт 2
	Д/д
	Асуулт
	Хариулт
	Дүн шинжилгээ

	1
	Тогтоолын төслийн зохицуулалт тухайн хуулийн зорилттой нийцэж байгаа эсэх
	Тийм
	Шаардлага хангасан.

	2
	Тогтоолын төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	-
	Улсын Их Хурлын тогтоолын төсөлд асуултад дурдсан хэсэг байхгүй болно. 

	3
	Тогтоолын төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	-
	Улсын Их Хурлын тогтоолын төсөлд асуултад дурдсан хэсэг байхгүй болно. 

	4
	Тогтоолын төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм
	Нийцэж байна.

	5
	Тогтоолын төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Үгүй
	Давхардсан зохицуулалт байхгүй.

	6
	Тогтоолын төслийг хэрэгжүүлэх этгээдийг тодорхой тусгасан эсэх
	Үгүй
	Тогтоолын төслийг хэрэгжүүлэх чиг үүрэг нь Засаг захиргаа нутаг дэвсгэрийн нэгж түүний удирдлагын тухай хуулийн 14.1 дэх хэсэгт заасны дагуу эцсийн шийдвэр гарч бүх нийтээр дагаж мөрдөнө.

	7
	Тогтоолын төсөлд шаардлагатай зохицуулалтыг орхигдуулсан эсэх
	Тийм
	Тогтоолын төслийг хэрэгжүүлэх этгээдийг тусгаагүй.

	8
	Тогтоолын төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Үгүй
	Тогтоолын төсөлд ийм зохицуулалт байхгүй.

	9
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Үгүй
	Тогтоолын төсөлд ийм зохицуулалт байхгүй.

	10
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Үгүй
	Тогтоолын төсөлд ийм зохицуулалт байхгүй.

	11
	Тухайн тогтоолын төсөлд тусгасан тусгай зөвшөөрөлтэй холбоотой зохицуулалтыг Аж ахуйн үйл ажиллагааны тусгай зөвшөөрлийн  тухай хуульд тусгасан эсэх
	Үгүй
	Тогтоолын төсөлд ийм зохицуулалт байхгүй.

	12
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Үгүй
	Хяналтаар ямар нэгэн зөрчил илрээгүй.

	13
	Тогтоолын төслийн зүйл, заалт жендрийн эрх тэгш байдлыг хангасан эсэх
	-
	Тогтоолын төслийн зохицуулалтад хамаарахгүй байна.

	14
	Тогтоолын төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Үгүй
	Тогтоолын төслийн зохицуулалтад хамаарахгүй байна.

	15
	Тогтоолын төсөлд авилга, хүнд суртлыг бий болгоход чиглэсэн заалт тусгагдсан эсэх
	Үгүй
	Шууд хамааралтай зохицуулалт байхгүй.

	16
	Тогтоолын төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Үгүй
	Хууль тогтоомжийн тухай хуулийн 35.1-д “Монгол Улсын Их Хурлын тогтоол (цаашид “Тогтоол” гэх)-ын төсөл дараах шаардлагыг хангасан байна:”, 35.1.3-т “хариуцлагын хэм хэмжээ заахгүй байх.” гэж заасан.


Энэхүү шалгуур үзүүлэлтийн дагуу дүн шинжилгээ хийж үзэхэд тогтоолын төслийн зүйл заалт хоорондоо болон Монгол Улсын Үндсэн хууль болон хүчин төгөлдөр үйлчилж байгаа хууль тогтоомжтой давхардсан, зөрчилдсөн зохицуулалт байхгүй байна.
ТАВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ
Энэхүү төслийн үр нөлөө тооцох үнэлгээг “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлал, тогтоолын төслийн хүрээнд хийлээ. Үнэлгээнд тогтоолын төсөл, үзэл баримтлалаас гадна тогтоолын төсөлтэй холбоотой мэдээлэл, орон нутагт байгуулагдсан ажлын хэсгийн газар дээр нь ажилласан тайлан, судалгаа, мэдээлэл, холбогдох хууль тогтоомж, тэдгээрийн албан ёсны болон албан бус тайлбарууд зэрэг материалыг ашигласан болно. 
Тогтоолын төсөл нь дэвшүүлсэн зорилгоо хангасан эсэх, хэрэгжих боломжтой эсэх, бусад хуулиудтай хэрхэн уялдсан, тогтоолын төслийн найруулга, хэл зүй ойлгомжтой эсэхийг аргачлалд заасны дагуу хийсэн үнэлгээг нэгтгэн дараах дүгнэлт хийж, зөвлөмжийг боловсруулсан болно.
Дүгнэлт: 
Зорилгод хүрэх байдал: Тогтоолын төслийн тогтоох хэсэгт Баян-Өлгий, Сүхбаатар аймгийн нутаг дэвсгэрийн хэмжээнд хамаарах газар зүйн нэрийг өөрчлөн батлах, уламжлалт газар зүйн нэрийг нэмж батлахаар заасан нь тогтоолын төслийн үзэл баримтлалаар тавьсан зорилгыг биелүүлэх боломжтой байна гэж үзлээ.
Ойлгомжтой байдал: Тогтоолын төсөл нь тогтоолын гарчиг, тэмдэглэх хэсэг, тогтоох хэсэг гэсэн бүтэцтэй байгаа нь Хууль тогтоомжийн тухай хуульд заасан шаардлагыг хангасан байна. 
Харин тогтоолын төслийн дэд заалтын дугаарлалтыг Хууль тогтоомжийн тухай хуулийн 36 дугаар зүйлийн 36.8.1-т “заалтыг баруун талдаа цэгтэй араб тоогоор /1/гм/.” заасны дагуу дугаарласан. 
Харилцан уялдааг хангасан байдал: Энэхүү шалгуур үзүүлэлтийн хүрээнд тогтоолын төсөл нь зүйл заалт хоорондоо болон Монгол Улсын Үндсэн хууль болон хүчин төгөлдөр үйлчилж байгаа хууль тогтоомжтой давхардсан, зөрчилдсөн зохицуулалт агуулаагүй, хуульд заасан шаардлагыг хангасан байна.
ЗӨВЛӨМЖ
Улсын Их Хурлын 2003 оны 42 дугаар “Тогтоолын хавсралтад нэмэлт, өөрчлөлт оруулах тухай” тогтоолын төсөл нь зорилгодоо хүрэх боломжтой, тогтоолын төслийг дагаж мөрдөхөд ойлгомжтой, хэрэгжүүлэх боломжтой байх тул батлуулах боломжтой гэж үзэж байна.

